
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

( ৫১ )



সঙ্গে লইয়া ফতেপুরে যাইয়া উহারদিগের সহিত যুদ্ধ করিয়া হোসেন খাঁ মেওয়াতিকে নষ্ট করিয়া সেকাবালাকে ভাগেড়া করিয়া পুত্রকে বিদায় করত আপনি আগরায় যাইয়া পীড়িত হইয়া মরিলেন অতএব দিল্লীতে ইহাঁর বাদশাহী।



বাবোরশাহা
১
৫৷৫৷৹


 তাহার পর তাঁহার পুত্র নছিরদ্দিন মহম্মদ হোময়ু বাদশাহ হইলেন সন ৯৩৭ হিজরিতে হোময়ু বাদশাহ হইয়াছিলেন যখন বাদশাহের মৃত্যু হইল তখন হোময়ু মোরাদাবাদে ছিলেন পিতার মৃত্যু সংবাদ শুনিয়া আগরায় পঁহুছিয়া যে দিন তক্তে বসিলেন সে দিন এমত জওয়াহর বিতরণ করিলেন যে ফকির সকলের ভিক্ষাপাত্র অর্থাৎ কিস্তি ভরিয়া দিলেন ইহাতে এই বাদশাহকে কিস্তি জওয়াহর করিয়া লোকেরা বলিতে লাগিল তাহার পর হোময়ু বাদশাহ হইয়া যে যে স্থানে যে কিল্লা আমল করিলেন তাহার নাম।

কালঞ্জর ১ জৌনপুর ১

 পরে জৌনপুরের শুলতান আমল লোদি উপদ্রব করাতে বাদশাহ তথায় যাইয়া তাহাকে পরাস্ত করত আগরাতে আসিয়া ওমরাও দিগের সহিত আমোদ প্রমোদ করিয়া ১২০০০ হাজার লোককে খেলাত দিলেন তাহার পর মহম্মদ জমা কিছু উপদ্রব করাতে তাহাকে ধরিয়া চক্ষ অন্ধ করিতে আজ্ঞা দেওয়ায় পলায়ন করিয়া গুজরাটের শুলতান মহম্মদের সহিত মিলিয়া শ্বরণ লইল বাদশাহ ইহা শুনিয়া শুলতান মহম্মদকে

